
अतारांकित प्रश्‍न संख्‍या 1590 
जिसका उत्‍तर 24 दिसम्‍बर, 2018 को दिया जाना है ।
*****
गंगा नदी के किनारों पर कटाव
1590. श्री अहमद अशफाक करीम: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्‍या यह सच है कि बिहार के कटिहार जिले के मनिहारी विधानसभा क्षेत्र के अंतर्गत आने वाले गांधीटोला, बाघमारा पंचायत, बौलिया पंचायत इत्यादि गंगा नदी के कटाव से बुरी तरह प्रभावित हो रहे हैं और यदि कटाव को रोका नहीं गया तो पूरा गांव गंगा नदी में जलमग्न हो जाएगा; 
(ख) 
क्या भारत सरकार की ऐसी कोई योजना है जिससे गंगा के कटाव से गंगा नदी के अगल-बगल के गांवों एवं पंचायतों में रहने वालों को बचाया जा सके; और 
(ग) 
योजना का ब्यौरा क्या है और कटाव से लोगों को बचाने का कार्य कब से आरंभ होगा?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (ग) बिहार सरकार से प्राप्‍त सूचना के अनुसार बिहार के कटिहार जिले में स्थित मनीहारी राज्‍य विधान सभा निर्वाचन क्षेत्र के तहत आने वाले गांधी टोला, बाघमारा पंचायत, बावली पंचायत आदि गंगा नदी के कारण तट कटाव की समस्‍या से प्रभावित हैं। कटाव नियंत्रण सहित बाढ़ प्रबंधन का विषय राज्‍यों के कार्य क्षेत्र के भीतर आता है। बाढ़ प्रबंधन और कटावरोधी स्‍कीमों की आयोजना, जांच और कार्यान्‍वयन राज्‍य सरकार द्वारा उनकी स्‍वयं के संसाधनों से राज्‍य की प्राथमिकता के अनुसार किया जाता है। केन्‍द्र सरकार गंभीर क्षेत्रों में राज्‍यों को तकनीकी दिशा-निर्देश और प्रोत्‍साहनात्‍मक वित्तीय सहायता देकर राज्‍य सरकार के प्रयासों को सहायता देती है। 
बिहार सरकार द्वारा तैयार परियोजना प्रस्‍ताव ‘5200 मीटर की लम्‍बाई में केवला गांव से बाघमारा गांव तक गंगा नदी के बाएं तट के संरक्षण कार्य’ को वर्ष 2015 के मूल्‍यस्‍तर पर 66.26 करोड़ रूपए की अनुमानित लागत सहित जल संसाधन, नदी विकास और गंगा संरक्षण मंत्रालय की सलाहकार समिति द्वारा 12.03.2018 को आयोजित अपनी 135वीं बैठक में स्‍वीकार किया गया है। वर्ष 2017 के मूल्‍य स्‍तर पर अनुमानित लागत में वृद्धि के कारण बिहार राज्‍य सरकार ने गंगा बाढ़ नियंत्रण आयोग को 106.0189 करोड़ रूपए की राशि वाली उपर्युक्त परियोजना का संशोधित अनुमान प्रस्‍ताव प्रस्‍तुत किया है। राज्‍य सरकार ने सूचित किया है कि कटाव से क्षेत्र की सुरक्षा के लिए बाढ़ मौसम के दौरान यथा अपेक्षित बाढ़ सुरक्षा कार्य किया जाता है। 
******
